
OBXECTIVOS

1.- Desmontar os prexuizos existentes sobre a arquitectura
contemporanea e a sua estética.

2.- Desenvolver a capacidade de observacién, analise e
descricion dos espazos arquitectonicos.

3.- Facer ver ao alumnado que o desenvolvemento dunha
sociedade presenta continuos problemas na definicion da
sUa arquitectura.

4.- Entender os elementos determinantes dunhas
peculiares organizacions espaciais para un determinado
tempo histérico.

5.- Concluir a necesidade dun racional desefio urbano como
alternativa a uns comportamentos especulativos alleos a
cultura e garante dunha correcta calidade de vida.

6.- Comprender a necesidade de desefiar os nosos
espazos dende o territorio a propia vivenda.

7.- Ver algunhas das alternativas que se estan a dar noutros
lugares do mundo para contrastalas co contorno inmediato.

SEGUIMENTO DA UNIDADE

Non pretende ser a presente unha unidade na que se
faga un completo percorrido pola historia da arquitectura
contemporanea, mostrando unha serie de imaxes e
citando unha longa lista de grandes creadores. Pretende,
pola contra, destacar o punto de inflexién que se da nas
primeiras décadas do século XX e as novas vias que a
partir de entén se abren. Ademais, xulgouse oportuno
vincular os cambios arquitecténicos a evolucién da cidade,
por constituir ésta o primeiro elemento referencial na
organizacion do noso espazo vital.

De seguido presentamos as intencidons que animaron
aos autores na redaccién de cada un dos seus apartados
contribuindo, asi, a que o profesorado saiba como abordar
cada unha das tarefas propostas.

1.- ACTIVIDADES INICIAIS

Partindo fundamentalmente da analise de imaxes
preténdese levar o alumnado a un posicionamento e
posterior reflexion sobre alguns aspectos que logo se
desenvolveran na unidade.

a) Buscase que afloren as suas percepciéns do
contemporaneo e que traten de racionalizalas. Para isto,
preséntanse na diapositiva AC-001 catro imaxes:

1.- Pazo da Opera, da Corufia

2.- CGAC de Santiago

3.- Museo Guggenheim, de Bilbao

4.- Sede da Fundacion Barrié de la Maza, da Coruia
que representan modelos arquitecténicos ben diferenciados.

b) Tratase de percibir até que punto a sua sensibilidade
conservacionista queda reducida aos edificios histéricos
e vén marcada pola historia da arte. Permitiranos logo
traballar sobre as diferentes tipoloxias creadas nos
séculos XIX e XX. As imaxes propostas queren recoller
tanto unha pluralidade de estilos e épocas como de rango,
indo dende edificios institucionais e emblematicos até
edificios de vivendas e mercados. Son as seguintes:
Diapositiva AC-002:

1.- Catedral de Santiago

2.- Casa da Cultura de Chantada

3.- Vila Savoye

4.- Visién parcial de Manhattan.
Diapositiva AC-003:

5.- Concello de Pontevedra

6.- Unidade vecinal de Elvifia, A Coruiia

7.- Mercado de San Agustin, A Corufia

8.- Edificio FENOSA, A Coruna

c) Preténdese unha primeira reflexion sobre aspectos
basicos no desefio do seu marco convivencial.

d) Completa a anterior, levando agora a reflexion a un
marco mais proéximo, o da sua vivenda. Quérese encetar
un pequeno debate sobre os que deben ser considerados
como aspectos trascendentes e secundarios a hora de
valorar unha vivenda.

e) Partindo de exemplos diversos -diapositivas AC-004
e AC-005- que recollen espazos interiores e exteriores,
buscase un primeiro posicionamento do alumnado acerca
da valoracion deses espazos.

2.- ;DE QUE FALAMOS CANDO FALAMOS
DE ARQUITECTURA?

A través do texto de Le Corbusier quérese levar o
alumnado a conclusién de que arquitectura é todo o que
o rodea. Este seria dalgun xeito o punto de arrinque da
unidade. Dado que o texto é poético e ao tempo esta cheo
de suxerencias, € aconsellable que se lea de vagarifo

ARQUITECTURA CONTEMPORANEA

na clase, comentando o profesor/a aquelas imaxes ou
paragrafos que poidesen ser mais escuros. A diferenza
de escalas ( espazo do cuarto, espazo da casa, espazo
da rua...) que nel se recolle debe ser algo perfectamente
remarcado, ao tempo que se proxectan as diapositivas.

No caso da actividade prevista, consistente en sacar unha
serie de fotos nas que plasmen o seu percorrido diario, 0
profesor/a debe ter presente a posibilidade de que poderia
ser rexeitada por algun alumno/a, que non quixese mostrar
aintimidade do seu cuarto e vivenda. Nese caso, pédese
dar a opcion de recoller sé o percorrido exterior.

3.- ACIDADE DA ERA INDUSTRIAL

Sera o marco urbano e o despegue das novas cidades
industriais o que nos sirva de referente inicial. Pretendemos
que comprendan que como consecuencia das novas
necesidades xurdidas a raiz da Revolucion Industrial, ao
longo do século XIX van ir aparecendo novos modelos
edificatorios e tamén unha nova cidade. Para exemplificar
aqueles seleccionamos na diapositiva AC-007 as
seguintes imaxes:

1.- Ponte de ferro, de Redondela

2 .- Instalacion fabril da Cros, en Culleredo

3.- Mercado de San Agustin, da Corufa

4 - Estacion de ferrocarril de San Cristobal, da Corufia
A actividade sobre os mesmos pretende forzar a observa-
cion sobre o seu contorno préximo, asi como a busca de
informacion, que debera ser asesorada e guiada polo
profesorado na medida do posible.
Mostranselles, na diapositiva AC-008, os planos dos
ensanches de:

1.- Barcelona

2.- ACoruha

3.- Vigo.

Non interesafacer unha analise detallada dos proxectos urbanos.
Tan sé que perciban os aspectos mais superficiais dos mesmos:
distribucién en cuadricula, facilidade dos desprazamentos
e, sobre todo, a planificacion do espazo urbano. Para iso
proponselles reparar no que tefien en comun.

Nun paso mais no acontecido cos ensanches, pideselles
que comparen -sobre imaxes do de Barcelona da
diapositiva AC-009- o proxecto inicial e o realmente
construido. Aqui tratase de que observen o proceso
de colmatacién a que se viron sometidas as mazas
desenadas por Cerda.

As duas ultimas propostas -diapositivas AC-010 e AC-011-
van encamifiadas a que aprecen as diferentes condicions
de vida que habia nos ensanches burgueses e nos barrios
obreiros. Mentres que naqueles as vivendas empezan a
gozar dunha serie de comodidades, as condicions da vivenda
da clase obreira son lamentables, dispofiendo dun minimo
espazo vivencial. Cremos que para observar isto compre
recalcar que os dous planos das vivendas presentados na
diapositiva AC-011 estan realizados & mesma escala. O noso
interese en mostrar este aspecto social da vivenda radica en
que cremos que asi poden entender mellor o que van aportar
as vangardas: condiciéns de vida dignas para todos.

4.- A CIDADE DAS VANGARDAS

Importa destacar que a situacion de boa parte das cidades
a comezos do XX era deficiente, de ai a frase de Le
Corbusier coa que se inicia este apartado.

O obxectivo é que comprendan que por vez primeira, de
forma coordenada e colectiva, unha serie de arquitectos
se preocuparon por crear unha cidade humana que dese
resposta as necesidades do novo mundo industrial, en
suma, que respondese as necesidades basicas do home:
habitar, traballar, circular e cultivar o espirito. Ademais, as
vantaxes desta nova cidade habian de chegar a todos os
seus moradores e non so a unha clase privilexiada, tendo
que dar, polo tanto, respostas colectivas. Chegados a
este punto compre que o profesor/a explique alguns dos
conceptos ou ideas reflectidas nos principios fundamentais
como, por exemplo, maza aberta, liberacion de espazos
en planta baixa, construcién en altura, etc...

As imaxes escollidas na diapositiva AC-012 para exem-
plificar estes intentos correspéndense con proxectos ou
obras de Le Corbusier:

2.- Pavillon Suizo, Paris 1930

4 .- Cité do Refuge, Paris 1929

Incluese, tamén, na diapositiva AC-013 o plano da “Ville
Radieuse” de Le Corbusier (1930), pero o profesor pode
utilizar outros modelos (Le Corbusier, Wright, ...). Afinali-
dade da actividade proposta non é tanto que cofezan
os proxectos como que o alumnado se familiarice coa
lectura dun plano urbano, coa identificacion de modelos
edificatorios variados e que se decate do importante e
necesario que é reflexionar sobre a cidade que queremos
para vivir. Tamén se debera destacar a importancia que
adquiren as zonas verdes en todas estas propostas de
cidades ideais.

I
(Il
SR

e

G e e

Seria interesante que isto levase a un debate na clase %@g%@%@ :
sobre como lles gustaria que fose a sua cidade ideal, como st FAdgdy £
a desefiarian, etc... para logo trasladalo ao seu ambito %&% )

concreto: ¢ que lles gustaria que cambiase na sua cidade
ou vila? ¢que pensan que esta ben?.... Esta posibilidade : - R ot
seria opcional, dependendo do interese do grupo e da 6g {_J[_Ei
marcha do conxunto da unidade. ' 11 1 e

AC-013

5.- O XURDIMENTO DUNHA NOVA
ARQUITECTURA

Se queremos mellorar as condiciéns de vida das persoas,
non basta con plantear unha nova cidade, tamén hai
que crear unha nova arquitectura que dea resposta
as novas necesidades (necesidades que non existian
noutras épocas histéricas) e permita que a vida dos seus
moradores sexa 0 mais agradable posible.

Este apartado iniciase cos famosos “cinco puntos” de Le
Corbusier para que se decaten como 0s novos materiais
que agora xa existen (e que non existian, por exemplo, no
século XVII) permiten facer unha nova arquitectura, e crear
uns novos espazos: unha arquitectura con mais luz, con
maiores espazos e que se pode adaptar perfectamente

as necesidades para as que se crea. Entendemos que
estes principios, recollidos na diapositiva AC-014, que
aparecen ilustrados cuns debuxos do propio Le Corbusier,
deben ser explicados polo miudo polo profesor/a,
servindose, ademais, das imaxes contrapostas do Museo
de Pontevedra (3) e da Vila Savoye (4) representantes,
respectivamente, dunha arquitectura tradicional e dunha
arquitectura contemporanea.

Na diapositiva AC-015 recollemos a Vila Stein e tres
imaxes presentes no libro "Cara unha arquitectura” (1923),
de Le Corbusier:

1.- Vila Stein, Garches 1927

2 .- Paquebote Aquitania

3.- Avidn correo Paris-Londres

4.- Ponte de Garabit, de Eiffel.
Representan formas totalmente novidosas que eran o
resultado e a resposta, ao igual que os espazos interiores,
a un problema funcional concreto e ai radicaba a sua
fermosura e beleza.

AC-014

Mais adiante, volverase sobre eles na actividade sobre
a “Vila Savoye”, que ten como finalidade comprobar se
0 alumnado é capaz de ver nunha construcion estes
principios. Deberian ser capaces de aprezar, nas catro
imaxes da diapositiva AC-016:

- a estrutura de piares: a planta dos cuartos atopase
elevada enriba duns pilotis debaixo dos cales se
organiza a circulacion dos automébiles, o servizo, o
garaxe...

- a azotea-xardin: un xardin suspendido que permite
gozar da natureza eliminando os seus inconvenientes
ao situarse sobre un chan limpo e san

- afiestra apaisada e corrida

- a estrutura libre da fachada

- a libre disposicién das plantas

O profesor/a debe facer ver a funcionalidade e racionalidade
con que foi concibida esta vivenda: como a planta terrea
foi desefiada tendo en conta o acceso e movemento dos
coches, en tanto que as superiores organizaronse coa idea
de optimizar o sistema de circulacién interior da vivenda. Asi,
a planta principal artéllase en duas areas dispostas en “L” en
torno & rampla. A primeira formada polo salén-comedor (aberto
as panoramicas e ao xardin interior que se abre, a sua vez,
cara o mediodia) e a outra desenvolvida sobre as fachadas
norte e leste e na que se dispén o cuarto do fillo, o oficio, a
cocifna, e o cuarto dos héspedes, xunto a un apartamento
dos donos da casa, composto por un amplo dormitorio, bafio,
vestidor, gabinete e acceso directo a terraza-xardin.

Evidentemente, a “Vila Savoye” é unha vivenda feita para
alguén que contaba con importantes medios econémicos
(Pierre Savoye era directivo dunha companiia de seguros e
encargou a Le Corbusier unha vivenda de vacaciéns a loca-
lizar a carén do casco medieval de Poissy, unha tranquila vila
rural sita a uns 40 quildmetros de Paris), pero os principios
citados foron pensados para aplicar en todo tipo de vivendas,
porque o obxectivo destes arquitectos era conseguir que
todos, e non s as clases acomodadas, vivisen mellor.

Por iso, na unidade insistese en que unha das preocu-
paciéns fundamentais destes arquitectos da vangarda foi
experimentar con modelos de vivenda econdmica. Con



GUIA DO PROFESORADO PROXECTOTERRA

este fin introddcense as actividades sobre a experiencia
coordenada por Mies van der Rohe en Weissenhof e a
edificacion do barrio Frugés, por parte de Le Corbusier.

As imaxes recollidas na diapositiva AC-017, mostran dife-
rentes aspectos de vivendas construidas en Weissenhof,
Stuttgart, nos Ultimos anos vinte. Mies van der Rohe dirixiu
e coordinou a “Exposicién da Vivenda Moderna” (Deustche
Werkbund), un proxecto a través do que encargou a
alguns dos principais arquitectos do momento (Behrens,
Gropius, Oud, Taut, Le Corbusier, Scharoun,...) o desefio de
vivendas minimas e econdémicas que poidesen resolver as
necesidades dunha familia. Aintencién que anima o traballo
proposto non é outra que pofier de manifesto a antiglidade
da preocupacién pola vivenda social existente nalguns
sectores, asi como o desfase entre o realizado polas
vangardas e 0 que aprezamos no noso contorno cotia.

Na actividade que se propon sobre o Barrio Frugés o
profesor/a debe remarcar que se trata de vivendas baratas
€ pensadas para ser ocupadas por obreiros e obreiras
que até ese momento vivian en casas como as vistas no
apartado anterior. O profesor/a pode informar aos alumnos/
as que a construcion deste barrio levou menos dun ano
(grazas a aplicacion da estandarizacion e da producion en
serie) e incluia cinco tipos de vivenda. A que aparece na
unidade, na diapositiva AC-018, responde ao denominado
Tipo 1 que se corresponde cunha vivenda illada, pensada
para unha soa familia, e que inclie unha planta terrea,
unha principal -vivenda- e unha terraza. Outros tipos
incluian edificios de duas plantas, agrupacions,...

A actividade sobre a “Unité d'Habitation” esta posta
coa finalidade de que o alumnado comprobe que eses
principios, esa nova arquitectura non sé se aplicou a
vivendas illadas ou pensadas para un reducido niumero
de moradores, sendén tamén para vivendas colectivas,
construcions nas que ian vivir arredor de 2000 persoas.
Na diapositiva AC-019 preséntanse 6 imaxes:

1.- Vista xeral da Unité de Marsella

2.- Axonometria das duas plantas dunha vivenda tipo

3.- Vista dos "pilotis"

4.- Vista interior do cuarto de estar e a terraza

5.- Vista dun dormitorio pequeno

6.- Vista da zona de xogos na cuberta
Apoiandose nestas imaxes, o profesor/a pode destacar que
a “Unidade de Habitacion de Tamano Axeitado” constitue
un prototipo abstracto que incluia unha ampla gama de
tipoloxias de vivendas adaptadas as caracteristicas de
cada unidade familiar. Nela integrabanse tamén unha serie
de equipamentos comerciais e instalacions recreativas de
uso comun, aplicando os mesmos principios organizativos
que rexian nos trasatlanticos (diapositiva AC-020) .
Tratabase dunha organizacion case socializante e cunha
grande racionalidade: cocifiar, lavar a roupa ou coidar
0s nenos, ancians ou enfermos son funciéns que pode
realizar a comunidade en lugares axeitados, 0 mesmo que
a practica do exercicio fisico pode realizarse en comun,
por exemplo na terraza-azotea. Todo isto que facilita a
relacién social, debe terse en conta a hora de planificar
vivendas colectivas. Por ultimo, pode transmitirselles,
tamén, que se chegaron a realizar até cinco “Unités” , en
diferentes lugares de Francia e tamén en Berlin.

ARQUITECTURA CONTEMPORANEA

As propostas de traballo buscan, de novo, incidir sobre
os presupostos da nova arquitectura e sobre o caracter
colectivo e socializante deste tipo de construciéns. Coa
confeccion da lista sobre vantaxes e inconvenientes e a
posterior posta en comun, preténdese que poidan agromar
reflexions sobre as posibilidades de habitabilidade e
relacién social que ofertan as vivendas do alumnado e
as que tifan as propostas feitas por estes arquitectos hai
xa mais de medio século.

Entendemos que non seria bo reducir as preocupaciéns
da nova arquitectura a creacién de novas vivendas. A
preocupacion pola creacion de novos espazos arquitec-
ténicos levouse a moitos outros ambitos: museos, igrexas,
centros de estudo,...... Incluese unha seleccion, tanto de
exteriores como de interiores, de obras emblematicas de
arquitectos que forman xa parte da historia da arquitectura
como Wright, Mies Van der Rohe, Alvar Aalto e Gropius
(diapositivas AC-021, AC-022). Non se pretende, en ningun
caso, que o alumnado aprenda estes nomes sendn que se
familiarice coa visién de novas propostas espaciais que
han contribuir & sua aceptacion das realizacions actuais.

Para isto, o profesor/a deberia ir guiando a observacion
destas imaxes por parte do alumnado. Deberian
destacarse aspectos como:
- Adiversidade tipoldxica
- Afacilidade na construcion pola mellora das técnicas
construtivas
- Alincorporacion de novos materiais: aceiro, formigon,...
- E, sobre todo, alguns dos valores da nova arquitectura:
Liberdade espacial
Luminosidade
Interrelacion de exteriores-interiores
Funcionalidade e versatilidade espaciais

Finalmente, o apartado remata cunha actividade planteada
sobre obras arquitecténicas mais recentes, realizadas
en moi diferentes medios e espazos (México, California,
Xapoén e Santiago) buscando que o alumnado aplique o
aprendido até agora acerca do espazo arquitectonico e
que se decate de como eses principios, enumerados por
Le Corbusier a principios do século XX, tefien acadado
hoxe unha extensién universal.

Adiapositiva AC-025 que pecha o apartado, pretende tan
s6 amosar como a busca de novas linguaxes formais se
prolonga até os nosos dias.

6.- PRESENTE E FUTURO DO CONTORNO
ARQUITECTONICO GALEGO

6.1.- Os espazos arquitectonicos da nosa
actividade cotia

O obxectivo é que o alumnado se decate de que ideas
que se estiveron a desenvolver dende principios do século
pasado en paises e zonas do noso contorno, en Galicia
tiveron escasa ou moi localizada repercusion manténdose,
ainda hoxe, formas de facer arquitectura que obvian
totalmente esas aportacions.

Con todo, destacase que contamos en Galicia cun feixe
de obras de extraordinario valor, que forman parte do noso
patrimonio cultural, ainda que as veces seguen a estar
esquecidas e mesmo infravaloradas. Alguns arquitectos
galegos, como Alejandro de la Sota, ou foraneos, téfienos
deixado obras de gran calidade que compre valorar e
porier no lugar que lles corresponde.

AC-027

Concluimos este apartado mostrando unha serie de obras
de recente construcién en Galicia. Non se busca a memo-
rizacion de imaxes nin de nomes (de feito, omitense),
sendén que se pretende pofier ao alumnado diante de
realizacidons nas que poden ver plasmados alguns dos
presupostos da arquitectura contemporanea, coa intencion
de que sexan quen de rastrexalos, mesmo axudados polos
seus profesores/as. A valoraciéon dos espazos interiores, a
relacion espazo exterior-espazo interior como un continuo, a
simplicidade de lifas, a valoracion de materiais propios pero
a asuncién dos novos, a articulacion dos corpos edificatorios,
o tratamento da luz e a busca dos espazos diafanos, efc...
son algunhas das ideas que se lles poden transmitir e pofier
de manifesto a través desta ampla seleccion de imaxes.

AC-028

Por ultimo, non estaria de mais facer notar que a
renovacién arquitecténica estase a observar cada vez
mais en edificios institucionais (museos, institutos, centros
de saude, ...) e mesmo en edificios de vivendas de
promocioén publica. A iniciativa privada segue a ser reacia
a aceptalos, de ai que a maior parte de nés sigamos a vivir
en vivendas que pouco ou nada tefien que ver cos ideais
preconizados por aqueles arquitectos das vangardas.

AC-029

O que se pretende, en definitiva, € que empecen a valorar
os logros espaciais de determinados edificios e sexan
criticos coa realidade construtiva de boa parte das nosas
vivendas.

6.2.- Os espazos urbanos da nosa vida

AC-030

Se o acento se poiiia con anterioridade no edificio singular,
agora o punto de mira dirixese cara os conxuntos urbanos.
A contraposicién de modelos cremos que pode ser unha
férmula que estimule a reflexién e o debate. Por iso opta-
mos por pofer espazos urbanos conxestionados e ateiga-
dos de vehiculos fronte a outros con espazos amplos e
nos que os peodns son o referente primordial.

As actividades propostas tenden a provocar a reflexion
na direccion indicada, pretendendo facer consciente ao
alumnado da realidade urbana na que viven e destacando
que os problemas non son meramente estéticos senén
funcionais. Para resolvelos comprira, polo tanto, facer unha
planificacion axeitada dos nosos espazos convivenciais.

7.- ACTIVIDADES FINAIS

Pretenden ser un punto de chegada e aplicacion que,
dun xeito circular, enlace co inicio da propia unidade.
Para comprobar até que punto entenderon o que supon
a nova arquitectura preséntanselles unha serie de textos
que recollen reflexions feitas por arquitectos, co fin de que

10

sexan quen de extraer ideas clave dos novos presupostos
arquitectonicos:

a nova arquitectura abre o espazo ao exterior

a valoracion do espazo baleiro

a arquitectura debe responder as necesidades para
as que se crea

a arquitectura debe integrarse no contexto espacial
para o que foi creada

AC-033

A partir de aqui, e de xeito opcional, poderia realizarse un
pequeno debate acerca da opinién que o alumnado ten
sobre cada unha destas ideas.

Como remate, plantéaselles valorar o percorrido que no
apartado 2 se lles mandou fotografar. E un novo intento de
achegalos a observacion e reflexién sobre o seu contorno
arquitecténico. De detectar capacidade critica sobre o
mesmo non teriamos andado en balde.

AC-034

